Ymgysegriad 
Ar ddechrau blwyddyn newydd gweddiwn y bydd pob gair, pob meddwl a phob gweithred er clod I D’enw Di. Amen 
Cyfanswm Ffair Nadolig 2014. Derbynwyd cyfanswm o £3,197.25 o’r ffair eleni   - mae £2,064.25 wedi eu roi I Hosbis St Cyndeyrn a £1,133 er budd cynnal Gofal Dydd —rydym yn ddiolchgar iawn I bawb am eu cefnogaeth hael unwaith eto eleni.  Erbyn hyn rydym yn troi ein sylw at Ffair Nadolig 2015  - os oes ganddoch anrhegion newydd nad ydych eu hangen neu unryw eitemau crefft, byddwn yn ddiolchgar iawn ohonynt. 
Parti Nadolig Y Plant – Dathlodd 14 o’n plant bach y Nadolig mewn parti yn y Capel ar Rhagfyr 21. Wedi gemau gyda Yncl Arwyn mwynhaodd pawb te gyda’u gilydd cyn i Sion Corn gyrraedd er gwaethaf ei brysurdeb mawr. Rhoddodd Sion Corn anrheg i bob plentyn a bu ir plant gyflwyno anrheg i Sion Corn hefyd. Llawer iawn o ddiolch i bawb a wnaeth sicrhau prynhawn iw gofio i’n plantos ac i’r mamau am dacluso ar ol y partio

Carolau ar Gyfer Pobl Prysur – Roedd y Capel yn llawn am 4yp Noswyl Nadolig  i ddathlu Noswyl Nadolig gyda charolau traddodiadol ynghyd a darlleniadau o’r Beibl. Braf iawn oedd gweld cynifer o blant  yn cynnwys plant bach Capel y Waen ynghyd a nifer o blant o’r gymuned. Chafwyd darllenaidau gan Rhodri Jones, Tony Palframan, Ffion Lloyd-Jameson ac Ann Burgoyne ac arweinwyd y gweddiau gan Meinir Llwyd. Diolch i bawb a gymerodd rhan, I David am for wrth yr organ ac i Richard a Derrick am gadw golwg ar y traffig ini  

Gofal Dydd – Rydym wedi mwynhau paratoi ar gyfer y Nadolig trwy wneud cardiau ac addurniadau Nadolig a diolch i Nancy Brierley ac Eleri Thomas am eu help a’u creadigrwydd arbennig. Aeth 25 o Ofal Dydd  i;r Farmers Arms  yn y Waen am ginio Nadolig a chafwyd cinio rhagorol a  hyfryd oedd bod pob aelod o;r staff  yn gallu siarad Cymraeg. Llawer iawn o ddiolch i Roger ac Annette am eu caredigrwydd a’u trefniadau ac am ganiatau i’n gwirfoddolwyr barcio yn eu maes parcio yn wythnosol – rydym yn gwerthfawrogi eu cefnogaeth yn fawr iawn. Nid oedd Gofal Dydd yn cyfarfod ar ddiwrnod Nadolig na;r flwyddyn newydd a fyddem yn ail gychwyn ar yr 8fed o Ionawr. Ail cychwynwyd y gweithgareddau gyda sessiynau amrywiol yn cynnwys dawns, ymarferiadau, canu a braf oedd croesawu Cefyn Burgess yn ol atom i arwain sessiynau.
Diolch – Rydym yn ddiolchgar iawn i swyddogion ac aelodau  Merched y Wawr Llanelwy  aelodau Capel Presbyteraidd Bodffari  ac aelodau Capel Presbyteraidd Henllan am eu rhoddion hael  i Gronfa Gofal Dydd drost gyfnod y Nadolig. Mae Gofal Dydd yn llwyr ddibynol ar roddion a gweithgareddau i godi arian ac nid ydyi yn derbyn dim o arian o unryw fudiad na Chyngor Sir . 

Canwyll i Gofio – Oherwydd nifer o ddigwyddiadau eraill  ar 7 o Ragfyr, dyddiad gwreiddiol Oedfa Ganwyll i Gofio, penderfynwyd newid y dyddiad i 30 o Dachwedd  -  Sul Cyntaf Adfent. Braf nodi unwaith eto fod y Capel yn llawn ar gyfer yr oedfa ac ynghyd a nifer o rai lleol, roedd rhai o Lerpwl, Sir Fon a Phenllyn i fod yn yr oedfa. Llawer iawn o ddiolch i Mrs Glenys Morris am ein harwain mewn darlleniadau ac i Mrs Iola Jones am y myfrdodau a’r gweddiau , i Mr Gareth Lewis Jones am chwarae’r organ ; i Mrs Eirian Roberts a Mr John Tegla Williams am yr unawdau hyfryd ac  Mrs Leah Owen,  Celyn Llwyd,Mared Williams, Leah Thomas, a Ruth Roberts ( aelodau Grwp Enfys) am yr eitemau a swynodd bob un yn y gynylleidfa. Diolch I Mrs Penny Mawdsley, Mrs Di George a Mrs Margaret Williams am addurno y Capel mor hyfryd ini unwaith ac i   Mr Richard Owen, Mr Peter Jones a Mr Gareth Roberts am  help gyda parcio a  diogelwch . Paratowyd paned i bawb ar y diwedd gan Mrs Llinos Roberts a Mrs Mair Williams. Derbynwyd £441.25 mewn offrwm er budd Hosbis St Cyndeyrn. 
Hamperi Nadolig – Yn ystod Mis Rhagfyr dosbarthwyd 50 o Hamperi Nadolig i rai mewn angen – diolch i bawb am eu rhoddion

Cofion – Anfonwn ein cofion annwyl at Mrs Glenys Jones, un o’n gwirfoddolwyr ffyddlon yng Ngofal Dydd sydd newydd ddychwelyd adref o;r ysbyty ar hyn o bryd.. gobeithiwn y bydd yn cael dod adref  ac yn cael dod yn ol atom yn fuan

Profedigaeth   - Cofiwn a chydymdeimlwn  a Mrs Mona Davies, un  o’n gwirfoddolwyr annwyl yng Ngofal Dydd sydd wedi colli modryb a chwaer yng nghyfraith o fewn ychydig wythnosau i;w gilydd

Darlith y Grawys – Bydd y darlledwraig Beti George yn darlithio ar Mawrth 25 am 7yh  a y pwnc “ Dementia a’r iaith Gymraeg” – cadeirydd y ddarlith bydd Dafydd Iwan – croeso i bawb
 

